
Так кажуць 
на Рагачоўшчыне

Куды ні кінь – усюды клін.
Стаіць, як на вітрыне.
Са скуры вон лезе.
Ён мне ўжо плеш пераеў. 
Застаўся на моры без 

вясла.
Не за дзіва, што ён такі 

мудры.
Баіцца ўласнага ценю.
Жадзён з’есці агурка.
Выстранчае перад ёй (ста-

раецца дагадзіць).
Гэты хлеб аддадзёны.
Пайшлі ў сугляды.
На наругу баба дзеду 

сапсавала сабе кашулю.
У яго дык ужо і з неба ка-

пае.
Яе і шыла брэе, а мая і 

брытва не бярэ.
Адзін чобат, другі бот.

Запісаў 
Міхась СЛІВА

Спектаклі праходзяць у тэатральнай зале 
Культурнага цэнтра касцёла Св. Сымона і 
Св. Алены. Дзіцячыя пастаноўкі пачынаюцца 
а 15Bй гадзіне, дарослыя – а 19Bй.  Дадатковую 
інфармацыю можна атрымаць па мінскім 
тэлефоне: 331B75B53.

У тэатры «Зьніч»
2 мая маленькіх гледачоў запрашаюць на 

лялечны монаспектакль «Граф Глінскі-Па-
пялінскі» паводле казкі Артура Вольскага. 
Рэжысёр і выканаўца – вядучы майстар сцэны 
Вячаслаў Шакалідо. Незвычайныя гісторыі 
адбыліся з вернымі сябрамі – хлопцам Мар-
цінам і катом Максімам. Пасля розных пры-
годаў і з дапамогаю свайго разумнага сябра 
хлопец-сірата Марцін пераўтварыўся ў графа 
Глінскага-Папялінскага...

Увечары дарослым гледачам будзе пра-
панаваны монаспектакль «Пры па даю да 
нябёс» паводле твораў Яўгеніі Янішчыц. 
Выканаўца – заслужаная артыстка Рэспублікі 
Беларусь Ларыса Горцава. Аўтар інсцэніроўкі, 
рэжысёр-пастаноўшчык – Галіна Дзягілева, 
музычнае суправаджэнне (цымбалы) – Ма-
рыя Кучынская. Паэтычныя вобразы палескай 
творцы не адпускаюць чытача, нязменна 
саграваючы сваім святлом.

3 мая дзяцей чакае монаспектакль-су-
стрэча «Вясёлая каруселя» павод ле твораў 
Артура Вольскага. Выканаўца, аўтар інс-
цэніроўкі і рэжысёр – за слу жаная артыстка 
Рэспублікі Беларусь Ларыса Горцава, му-
зычнае супра ваджэнне Дар’і Неўмяржыцкай 
(цымбалы). Тут чакаюць вершы, гульні, казкі, 

загадкі і розныя прыгоды. А хто пажадае 
 стаць хоць на хвіліну музыкам ці акцёрам... – 
усё магчыма.

Монаспектакль Сяргея Кавалёва «Анёл- 
ахоўнік» паводле вершаў Кармэн Барнос дэ 
Гаштольд чакае дзяцей 13 мая. Выканаўца – 
вядучы майстар сцэны Раіса Астрадзінава, 
рэжысёр-пастаноўшчык – Галіна Дзягілева. 
Спектакль – гэта просьбы альбо падзякі роз-
ных жывых істотаў Богу. А перадаюць гэтыя 
просьбы і падзякі Усявышняму анёлы-ахоўнікі.

Увечары дарослым прапануюць пагля-
дзець драматычны монаспектакль паводле 
аднайменнага твора Фёдара Дастаеўскага 
«Кроткая». Рэжысёр-пастаноў шчык, аўтар 
інсцэніроўкі і выканаўца – Вячаслаў Шакалі-
до, сцэнаграфія на род нага мастака Беларусі 
Барыса Герлавана, музыку стварыў Алег 
Залёт неў. Спектакль перадае атмасферу 
Пецярбурга канца ХІХ стагоддзя і рас па вядае 
гісторыю – сямейную, спавядальную, пра 
тое, як складана бывае пачуць адно аднаго...

На велікодным стале 
ў кожным доме будуць 
фарбаваныя яйкі, але і 
салату можна зрабіць у 
вы гля дзе яйка – атры-
маецца святочная і 
не звычайная страва. 
Зрэшты, па такім 
прынцыпе можна пры-
гатаваць салату з роз-
ных інгрэдыентаў, мы 
ж прапануем толькі 
адзін з варыянтаў.

Спатрэбіцца: мяса, каў-
баса ці кумпяк – 250 г, буль-
ба – 300 г, яйкі – 5 шт., цы-
буля-парэй – 150 г, морква – 
150 г, маянэз – на смак, соль, 
перац, алей для смажання, 
розна каляровы балгарскі пе-
рац для аздаблення.

Спячыце бульбу, абяры-
це, натрыце на дробнай тар-
цы. Зварыце яйкі, ад дзяліце 
бялкі ад жаўткоў, натрыце 
іх асобна на дробнай тарцы. 
Мяса парэжце невялікімі 

Салата «Велікоднае яйка»

кубікамі. Цыбулю дробна 
парэжце, моркву натрыце 
на дробнай тарцы. На алеі 
злёгку аб смажце цыбулю, 
дадайце моркву.

Калі ўсе інгрэдыенты га-
товыя, можна збіраць сала-
ту. Вы кла дзіце на талерку 
бульбу ў форме яйка, па-
саліце, паперчыце, змажце 
маянэзам. Затым вы кла дзіце 

15 красавіка свет уска-
лыхнула навіна: адбылася 
сапраўдная культурная ка-
тастрофа – пажар у саборы 
Нотр-Дам дэ Пары ў Францыі. 
Гатычны храм з’яўляецца 
не толькі сімвалам француз-
скай сталіцы, але і скарбам 
сусветнай культуры. Людзі з 
усяго свету ехалі ў Парыж, каб 
паглядзець на архітэктурны 
шэдэўр. Ён прываб ліваў шмат-
лікіх мастакоў і пісьмен нікаў.

Лёс сабора цягам стагод-
дзяў складваўся па-рознаму. 
Ён неаднаразова разбураў-
ся і ўзводзіўся нанова. У 
XIX ст. храм знаходзіўся 
ў такім кепскім стане, што 
ставілася пытанне пра яго 
знос. Выратаванню сабора 
ад руйнавання і здабыццю ім 
славы шмат у чым спрыяў ад-
найменны гістарычны раман 
Віктора Гюго, апублікаваны ў 
1831 г. У 1841 г. пачалася рэ-
стаўрацыя, што працягвалася 
больш за 20 гадоў.

У Нацыянальнай бібліятэ-
цы Беларусі захоўваюцца 
ўнікальныя матэрыялы, што 
даюць уяўленне пра выгляд 
сабора ў XVIII – XIX стст.  16 
кра савіка ў Музеі кнігі НББ 

Нотр-Дам дэ Пары 
і спадчына Беларусі

адкрылася міні-выстаўка ў 
знак салідарнасці і спачу-
вання, прысвечаная Сабору 
Парыжскай Божай Маці. 
На ёй да 30 красавіка можна 
пабачыць выданні 1830-х гг. 
славутага рамана В. Гюго, 
эстампы з відамі Нотр-Да-
ма мастака Шарля Мер’ёна 
1850-х гг., выявы інтэр’ераў 
сабора з каранацыйнага аль-
бома Напалеона Банапарта 
1804 г., абрысы храма на 
мапе Парыжа 1734 г. і інш.

Пазней стала вядома, 
што на аднаўленне святыні 
і помніка выдзеленыя вяліз-
ныя грошы. Унікальны сабор 
будзе захаваны. Павучыцца 
б нам так шанаваць свае 
вялікія і меншыя помнікі 
даўніны. Бо супала, што ў 
гэтыя ж дні ў Беларусі згарэў 
стары драўляны храм… А 
колькі ў агні, ад вільгаці, вет-
ру гіне ў нас храмаў, старых 
бажніцаў, маёнткаў і пала-
цаў – маленькіх ды вялікіх, 
пампезных і някідкіх... Гіне 
ад абыякавасці. Не ўсіх чакае 
шчасны лёс Нотр-Дама.

Паводле інфармацыі НББ
падрыхтаваў Уладзімір ПУЧЫНСКІ

14 красавіка Карэлічы сталі цэнтрам прыцягнення бай-
кераў і аматараў мо таруху з усіх суседніх раёнаў. Паўдзель-
нічаць у конкурсах і сустрэцца са ста ры мі сябрамі прыехалі 
матацыклісты з Навагрудка, Баранавічаў, Міра і нават Мін ска.

Апроч гульнявой праграмы, гледачоў і ўдзельнікаў чакалі 
выступы творчых калектываў Стаўбцоўскага раёна. Завяршы-
лася мерапрыемства ўскладаннем кветак да мемарыяльнага 
комплексу «Зорка».

Вікторыя КАСЦЮК,
тэкст і фота

Фотафакт

мяса, змажце маянэзам. На 
мяса – жаўткі, пасаліце, 
змажце мая нэзам. На жаўт-
кі – цыбулю з морквай, да-
дайце крыху маянэзу. Зверху 
выкла дзіце жаўткі. З перцу 
выражце фігуркі і ўпрыгожце 
імі салату.

Паводле інфармацыі foodandmood.
com.ua падрыхтавала Ніна КАЗЛЕНЯ

Спявачкі з Рагачоўшчыны – спадчыны захавальніцы


